
Hozirgi  vaqtda  juda  kо‘p  turli  xil  quyosh  energiyani  issiqlik  energiyaga

о‘zgartiruvchi sanoat va maishiy qurilmalari mavjud.  Bunday qurilmalarga  quyosh

issiqlik qurilmalar deb ataladi.

Quyosh nurlanish energiyani issiqlikka о‘zgartirish ikki yо‘nalishlarda amalga

oshiriladi:

1) quyosh  energiyani  tо‘g‘ridan  tо‘g‘ri  issiqlikka  о‘zgartirish,  hosil

bо‘lgan issiqlik bevosita tо‘g‘ridan turli xil ehtiyojlar uchun foydalaniladi;

2) termodinamik  sikl  bо‘yicha  quyosh  energiyani  о‘zgartirish,  hosil

bо‘lgan issiqlik elektr energiyani ishlab chiqarish uchun foydalaniladi.

Quyosh  issiqlik  qurilmalarining  ishlash  prinsipi  quyosh  nurlanishini  qabul

qiluvchi xira sirtning quyosh radiatsiyasini yutishiga asoslangan. Ushbu jarayon nur

yutuvchi  materialning  turiga  qarab  ancha  murakkab  bо‘lishi  mumkin.  Buning

natijasida barcha tо‘lqin uzunligidagi nurlanish energiyasi issiqlikga  о‘zgaradi. Har

xil  turdagi  qora  yuzalarning  nur  yutish  qobiliyati  (80...98)%  oraliqda  yotadi  va

qolgan (2...20)% qismi esa qaytariladi. 

Shaffof  qoplamadan  о‘tgan  quyosh  nurlanish  issiqlik  qabul  qilgich  bilan

absorbsiyalanadi  va  uni  qizdiradi.  Issiqlikning  bir  qismi  konveksiya  va  issiqlik

о‘tkazuvchanlik  orqali  qabul  qilgich  va  yashikning  boshqa  qismlariga  uzatiladi,

boshqa qismi esa infraqizil  radiatsiyasi  kо‘rinishida nurlanadi.  Infraqizil  nurlanish

uchun  shaffof  qoplama  tiniq  emas.  Shuning  uchun  yashik  ichida  temperatura

kо‘tariladi, parnik (issiq xona) effekti hosil bо‘ladi. 

Quyosh  issiqlik  qurilmalari  temperatura  rejimlariga  qarab  past

temperaturali  (100...130  оС temperaturalargacha  ishlaydigan)  va  yuqori

temperaturali  (130  оС dan  yuqori  temperaturalarda  ishlaydigan)  qurilmalarga

bo‘linadi.

Quyosh suvisitgichlari

Quyosh  suvisitgichlari  (QSI)  -  kollektorlari  konstruksiya  tuzilishi  bо‘yicha

quyosh havoisitgichlariga о‘xshash va suvni 100 oS gacha isitish uchun mо‘jallangan

(5.4-rasm). Quyosh nurlanishini qabul qilgich ilon izli quvurdan iborat bо‘lib, unda

issiqlik  tashuvchi  harakatlanadi.  Qabul  qilgich  va  shaffof  qoplama  о‘rtasida  berk

havo oraliqli qatlam hosil qilinadi. Qabul qilgich yutgan quyosh nurlanishi energiyasi

kollektorning quvurlaridagi issiqlik tashuvchisiga uzatiladi va uni qizdiradi.

2. A-Rasm. - suvisitgichli quyosh kollektorining sxemasi;

B - quyosh nurlanishini qabul qilgichlarning turli konstruksiyalari

Quyosh suvisitgichining issiqlik balansi (5.2)-(5.6) formulalar bilan aniqlanadi.

Bunda ρ,  Cp,  W qiymatlar suv uchun qabul qilinadi;  α - issiqlik qabul qilgich - suv

chegarasidagi issiqlik berish koeffitsiyenti;

txu,  tb,  to -  kollektordagi  suvning  о‘rtacha  massali,  boshlang‘ich  va  oxirgi

temperaturalari.

Qish  faslida  kollektorda  suvning  muzlashini  bartaraf  etish  va  korroziyaga

bardoshligini oshirish maqsadida issiqlik tashuvchi sifatida antifrizlar va noorganik

moylar  ishlatiladi.  Selektiv  qoplamalar  va  vakuumlashtirilgan  izolyatsiyalarni

qо‘llashda  issiqlik  tashuvchining  qizdirish  temperaturasini  100...130  oS  gacha

kо‘tarish mumkin.

Turli  xil  past  temperaturali  qurilmalar  asosida  quyosh  issiqxonalari,

quritgichlari,  suv  chuchitgichlari,  basseynlari,  hovuzlari  va  boshqalari  juda  keng

tatbiq  etiladi.  Janubiy  mintaqalarda  an’anaviy  energiya  turlarini  yetkazish  qiyin

bо‘lgan  avtonom  energiya  iste’molchilari  uchun,  energiya  iste’molida  ekologik

tozalik  talab  etiladigan  va  qishloq  xо‘jalik  mahsulotlari  yetishtiriladigan  joylarda

quyosh qurilmalarning samaradorligi yuqori bо‘ladi.

3-Rasm Quyosh suvisitgich - kollektor

 Quyosh issiqlik ta’minoti tizimlari

Quyosh  nurlanishi  energiyasidan  isitish  va  issiq  suv  ta’minoti  uchun

foydalanishga  asoslangan  tizimlarga  quyosh  issiqlik  ta’minoti  tizimlari  deyiladi.

"Quyosh  uyi"  degan  atama  birinchi  marta  XX-asrning  30-chi  yillarida  AQShda

quyoshning  qishki  past  qiya  nurlarini  xona  ichiga  о‘tishini  ta’minlash  maqsadida

janubga yо‘nalgan katta derazalardan foydalanila boshlangan paytda paydo bо‘lgan.

"Quyosh  uylari"dan  kо‘p  mamlakatlarda  foydalaniladi.  Quyosh  isitish  ta’minoti

tizimiga  ega  bо‘lgan  eng  kо‘p  obektlar  AQSH,  Fransiya,  Germaniya,  Isroil,

Yaponiya, Xitoy, Hindiston va boshqa davlatlarda ishlatiladi.  Respublikamizda ham

bu sohada samarali loyihalar ishlab chiqilgan va ishlatilmoqda.

